
x Korrika Aurkezpena Bilbon • 
HAMAIKA OMENDUEI GORAZARRE EGIN ZIEN ATZO ALFABETATZE EUSKALDUNTZE KOORDINAKUNDEAK 

Euskararen alde egindako ahaleginak 
aintzatetsiko ditu Korrika 11 k 

• Xabier Irazusta: «Herritarren 

konpromisoak egin du euskara 

gaur egun maila 

• Jabi Zabala kazetariak hamaika 

omenduen ibilbidea eta nondik 

norakoak biltzen dituen 

liburua landu du 

• Korrikaren lehenengo kilometroak 

euskarak bere lurralde osoan 

ofizialtasuna lortzearen beharra 

azpimarratuko du honetan egon dadin» 

Korrikak omenduko dituen hamaika lagunak, atzoko ekitaldian. Euskararen aldeko konpromisoa irudikatzen dute, AEKren ustez. 

Gorane Agirre / Bilbo 
<III 

KORRIKA ll -k omenaldi pu­
blikoa egin zien atzo Bilbon 
euskararen alde egindako la­
nagatik aurten omenduko di­
tuen hamaika lagun eta el­
karteei. Euskararen aldeko 
konpromisoaren beharra iru­
dikatzeko' aurtengo ekital­
dian hamaika izen aukeratu 
dituzte, den-denak arlo des­
berdinetakoak eta euskara­
ren alde egindako lanagatik 
nabarmendu direnak. 

Bilboko atzo goizeko ekital­
dian, Juan Gorriti eskultore­
aren oroigarri bana eman zie­
ten hamaika lagun eta elkar­
teei, eta orain arte egindako 
lana aintzatetsi eta aurreran­
tzean ere euskararen aldeko 
lekukoari goian euts diezaio­
tela eskatu zieten. 

Xabier Irazustak, Korrika 
11ko arduradunak, aurtengo 
ekitaldian nagUSi den kon­
promisoaren ideia zertan den 
azaldu zuen . «Herritarren 
konpromisoak egin du euska­
ra egun maila honetan egon 

Hamaika adierazle 
• Hamaika lagun omenduko ditu aurten Korrikak . Beste hainbat 

euskaltzaleren ordezkari izango dira . 

~ 

Jose Angel Iribar • Kirola eta euskara uztartzen ahalegin 
eskerga egin du. 

Maitena Aragues • "Euskara ikasi, euskaraz egin eta egin­
arazi"; horrek laburbiltzen du haren ibilbidea. 

Etxepe· Euskararentzat arrotza zen eremu batean,lan ha­
rremanetan, normalizazioaren alde egin lanagatik. 

Mendia optikak· Gasteizen bere bezeroei zerbitzua euska­
raz eskaintzeko hartutako erabakiagatik 

ArgiIie Iturregi • Guraso zein maisu-maistra askok euska­
razko irakaskuntzaren aldeko apustua egin dute , Cueto 
eskola publikoaren sortzaile honek legez. 

Nafarroako Euskalerria Irratia • Bidegabekeriak ezin isil 
dezake duintasunez mantentzen den euskal ahotsa. 

Maiatz kolektiboa. Nork esaten zuen sentimenduak ezin 
zirela euskaraz adierazi? 

Jose Ramon Etxebarria. Euskal Unibertsitatearen aldeko 
langile kementsu eta nekaezina. 

Pedro Migel Etxenike • Zientzialari aparta. 
Lauroko Ikastolaren sortzaile taldea. Kemen eta lan 

handiz ireki ziren ikastolak; horren lekuko dira Laudioko 
ikastolako sortzaileak 

Arantza herria • Lan eskerga egiten ari da, Udalerri Eus­
kaldunen Mankomunitateko gainerako herrien moduan. 

dadin. Au rrerantzean ere, 
guztion konpromisoa ezin­
bestekoa da euskara berres­
kuratuko badugw>. 

«Konpromiso serioa da», 
gehitu zuen , «izan ere, urtee­
tako zailtasunen gainetik be­
ti oinarri berriak j artzeko 
gauza izan baita. Gaur ere 
gure konpromisoa berretsi 
nahi d ugw . 

Ekitaldi berean, Koldo Iza­
girrek Korrika llrako egin­
dako bideo-erreportaia ere 
pantailaratu zuten. 

Erramun Osa Bizka iko 
AEK-ko a rduradunak hu­
rrengo hitzordu a datorren 
ostiralean Irunean , goizeko 
hamaiketan, izango dela go­
goratu zuen, orduan abiatu­
ko baita Korrika. Lasterketa 
horren 2.250 kilometroetako 
lehenengoa «ofizialtasunare­
na» izango da, bertan euska­
rak bere lurralde osoan ofi­
zialtasuna lortzearen beha­
rra azpimarrt uko du te. 
Kilometro horretan lekukoa 
Oinarriak plataformak era­
mango du. 

«Hamaika bide, 
hamaika adierazle» 
• JABI ZABALA EGUNKA­

RIAKO kolaboratzaileak­
Hamaika bide liburua 
atera du. Euskararen alde 
egin duten lan eskergaga­
tik Korrikak omenduko 
dituen hamaika lagunen 
soslaia agertu du bertan. 
«Hamaika bide, beste ha­
maikatxoren adierazle» 
dela nabarmendu du Za­
balak. Hamaika kapitulu­
tan , beste horrenbeste 
omenduen biografia, ibil­
bidea, lana eta euskarare­
kiko konpromisoa biltzen 
dira. 

«Guztiekin elkarrizketa 
sakon eta luzeak egin 
ditut. Elkarrizketa horie­
tatik bakoitzaren ezauga­
rriak azaleratzen saiatu 
naiz hamaika kapitulue­
tan», azaldu du Zabalak, 
eta emaitzarekin pozik 
dagoela esan du. 

Omendu bakoitza arlo 
batekoa izan arren, denek 
ezaugarri komun bat du­
tela nabarmendu zuen 
kazetari gazteak: «Bakoi­
tzak bere arloan - kirola, 
iraaskuntza, literatura, 
helduen euskalduntze al­
fabetatzea ... - euskara­
ren inguruan konpromiso 
irmoadw>. 

Elkarrizketatu guztiek 
apaltasuna agertu diote 
kazetariari; «ez dakit zer­
gatik omentzen gaituzten, 
gu ez gara inor», eta horre­
lakoak entzun behar izan 
ditu. Zabala, ez dator bat: 
«Barkatuko didate, baina 
nolabait beren buruak 
gutxiestea da hori. Noski, 
euren ardura nagUSia da 
beraien moduko hamaika 
andereno, euskara ira­
kasle eta langile badela. 
Eta egia da, baina beren 
biografiei begirada bat bo­
tata irakurlea ohartuko 
da horrek ez duela haien 
balioa gutxitzen». 


